
BETH YW TRIBIWNLYSOEDD PRISIO?

Mae yna bedwar Tribiwnlys Prisio (TP) yng Nghymru sydd o dan nawdd
y Gwasanaeth Tribiwnlys Prisio yng Nghymru (GTPC) ac yn cael eu
hariannu gan gronfeydd cyhoeddus Cynulliad Cenedlaethol Cymru
(CCC).

Fodd bynnag, mae pob Tribiwnlys yn gyfundrefn annibynnol yn
farnwrol sy’n delio ag apeliadau yn ymwneud â Threthi Annomestig,
Treth y Cyngor a Threthi Draenio.

Mae’r TP yn annibynnol oddi wrth y Swyddog Prisio (SP) sy’n gyfrifol
am roi gwerthoedd trethiannol (GT) ar eiddo a hefyd y
Cyngor/Awdurdod Bilio (AB) sy’n gyrru’r biliau treth.

Gwirfoddolwyr a phobl leol yw Aelodau’r Tribiwnlysoedd.  Er nad
ydynt efallai yn gymwys yn broffesiynol, maent yn derbyn
hyfforddiant ac yn brofiadol mewn gwrando apeliadau. Fel arfer bydd
tri aelod yn gwrando ar eich apêl [er fe all dau aelod wrando apêl os
ydi pawb sydd yn y gwrandawiad yn cytuno i hyn]. Bydd clerc yn
cynghori ar faterion trefn a’r gyfraith.  Mae’r clerc yn gyflogedig gan y
tribiwnlys.

Mae TP yn darparu gwasanaeth rhad ac am ddim, felly ni allant
ddyfarnu eich bod yn talu costau.  Fodd bynnag, mae’n rhaid i chi dalu
eich costau eich hunain i fynychu’r gwrandawiad tribiwnlys.  Mae’r
Tribiwnlysoedd yn gwrando apeliadau yn lleol, lle bo modd gwneud
hynny.

SUT DDERBYNIODD Y TRIBIWNLYS PRISIO YR APÊL?

Yn ôl y gyfraith, mae’n rhaid i’r SP yrru pob cynigiad sydd heb eu
cytuno at Glerc y Tribiwnlys, o fewn tri mis o’u derbyn, hyd yn oed os
nad oes unrhyw drafodaethau wedi digwydd.  Unwaith mae’r TP yn
derbyn cynigiad mae’n dod yn apêl. 

Os yw eich apêl yn erbyn penderfyniad y SP fod eich cynigiad yn
annilys, mae’n rhaid i’r SP ei yrru at y Tribiwnlys o fewn pedair
wythnos. 

Os oes unrhyw fanylion anghywir yn yr hysbysiad cysylltwch â
Swyddfa’r Tribiwnlys ar unwaith. 

Os nad ydych yn dymuno mynd ymlaen a’ch apêl mae’n rhaid i chi
hysbysu Clerc y Tribiwnlys, yn ysgrifenedig.

BETH SY’N DIGWYDD NESAF?

Er budd rheolaeth effeithiol, mae’r Swyddog Prisio yn gweithredu
system sy’n rhaglennu apeliadau i roi rhagrybudd o’r cyfnod trafod: cyn
rhestru gan y Tribiwnlys.  Mae Tribiwnlys yn gweld y weithred hon gan
y SP fel un sydd o gymorth i’r ddau barti a’r Tribiwnlys, wrth brosesu
apeliadau yn effeithiol a’r defnydd o adnoddau sy’n cael eu hariannu
gan y cyhoedd.  Yr amser prysuraf yw yn union wedi ailbrisiad: ac o
ganlyniad mae’n bosibl y bydd oedi yn y flwyddyn gyntaf (2005/06)
ond rhagwelir y bydd hyn yn gwella mewn blynyddoedd i ddod.

Bydd y SP yn rhoi dyddiad cychwyn i chi, pan fyddent yn dechrau
trafod eich apêl, a dyddiad targed pan ddylai eich trafodaethau ddod i
ben.  Mae apeliadau yn cael eu cytuno erbyn y dyddiad targed, mewn
nifer o achosion, ac ni fydd angen gwrandawiad tribiwnlys.

Os na ellir cytuno ar eich apêl erbyn y dyddiad targed, bydd Aelodau’r
Tribiwnlys yn disgwyl i chi a’r SP gytuno ffeithiau a thrafod unrhyw
dystiolaeth y byddech yn ei chyflwyno yn y gwrandawiad.



3

Fel rheol bydd y gwrandawiad yn digwydd o fewn tri mis o ddyddiad
targed y SP.  Bydd y Clerc yn rhoi o leiaf pedair wythnos o rybudd i
chi o’r dyddiad gwrandawiad

Er mwyn sicrhau fod pawb yn ymwybodol o’r holl faterion, bydd y TP
yn gyrru copïau o unrhyw wybodaeth/ohebiaeth berthnasol sy’n cael
ei yrru i’r Tribiwnlys, at y partïon. 

Cyn i’ch apêl gael ei restru ar gyfer gwrandawiad, mae yna rhai pethau
y dylech fod yn ymwybodol ohonynt:-  

Mae gwerth trethiannol (GT) ar gyfer eiddo gofnodwyd yn rhestr
drethiant 2005 yn cael ei selio ar werth rhentol yr eiddo ar y 1af Ebrill
2003.  Mae’r dyddiad yma yn cael ei adnabod fel y dyddiad prisio
blaenorol (DPB).

Pan fo SP yn pennu gwerth trethiannol, byddant yn edrych ar y rhent
(os oes unrhyw) sy’n cael ei dalu ar eich eiddo ar y DPB, a’i gymharu â
rhenti ar eiddo cyffelyb, er mwyn gosod lefelau gwerth.

Er fod y SP yn prisio’r rhan fwyaf o eiddo drwy edrych ar y rhenti,
maent yn defnyddio dulliau eraill o brisio rhai eiddo.

Bydd y SP yn rhoi manylion eich asesiad trethu i chi, yn cynnwys y
mesuriadau a’r gwerthoedd y maent wedi eu defnyddio.  Byddent
hefyd yn gwirio fod yr holl fanylion yn gywir.  Bydd y SP yn dweud
wrthych am renti ar unrhyw eiddo y gellid cyfeirio atynt yn y
gwrandawiad, o leiaf tair wythnos cyn y gwrandawiad. 

GWYBODAETH YNGLYN AG APELIADAU 
HYSBYSIAD ANNILYSRWYDD

Nodwch os gwelwch yn dda pan fydd Tribiwnlysoedd yn ystyried
Apeliadau Annilysrwydd eu bod yn cael eu hatal rhag ystyried
cywirdeb y gwerth trethiannol.

Gall y Tribiwnlys edrych ar y rheolau y gallwch wneud cynigiad, yn
unig.  

Os yw’r Tribiwnlys yn penderfynu fod eich cynigiad yn ddilys, bydd yn
ystyried materion prisio yn ddiweddarach.

OES RHAID I MI BARHAU I DALU FY NHRETHI?

Mae’n rhaid i chi barhau i wneud y taliadau ddangosir ar eich bil
treth, er eich bod wedi cyflwyno apêl. 

BETH SY’N DIGWYDD YNG NGWRANDAWIAD Y TRIBIWNLYS?

Mae’r gwrandawiad yn weddol anffurfiol, a bydd Aelodau’r Tribiwnlys
yn ceisio gwneud i bawb deimlo’n gartrefol.  Gofynnir i chi gyflwyno
eich achos yn ystod y gwrandawiad, a chaniateir i chi ofyn cwestiynau
ynglŷn ag unrhyw dystiolaeth y mae’r SP wedi ei gyflwyno.  Anfonir
taflen i chi gyda’r ‘Hysbysiad Gwrandawiad’ yn cynnwys rhagor o
wybodaeth.

OES RHAID I MI FYNYCHU’R GWRANDAWIAD?

Gall y Tribiwnlys ddelio â’ch apêl drwy ddefnyddio un o’r dulliau
canlynol:

• Drwy wrandawiad cyhoeddus (gyda’r partïon neu eu
cynrychiolwyr) oni bai fod y Tribiwnlys yn gorchymyn yn
wahanol yn sgîl cais gan un o’r partïon.  

• Drwy gynrychiolaeth ysgrifenedig gan yr holl bartïon i’r apêl, na
chaniateir i’r un ohonynt ymddangos gerbron y tribiwnlys.  Os
ydych yn dymuno i’ch apêl gael ei benderfynu drwy’r dull hwn
rhaid i chi sicrhau cytundeb yr holl bartïon i’r apêl.  Bydd y
Clerc yn eich cynghori ynglŷn â’r dulliau gweithredu a’r
cyfyngiadau amser.  Gall y tribiwnlys, wrth benderfynu apêl
drwy gynrychiolaeth ysgrifenedig, ofyn i’r naill barti neu’r llall




